
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ԱՊՐԻԼԻ 27-Ի N 582-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
«Հարկերի մասին» Հայաստանի Հանրապետության օրենքի 30-րդ հոդվածին և «Եկամտային հարկի մասին» Հայաստանի Հանրապետության օրենքի 28-րդ հոդվածի 2-րդ մասին  համապատասխան` Հայաստանի Հանրապետության կառավարությունը որոշում է.
 1. Հայաստանի Հանրապետության կառավարության 2006 թվականի ապրիլի 27-ի «Հաշվետու տարվա արդյունքներով հարկային մարմնի կողմից հարկ վճարողների (ապահովադիրների) վերաբերյալ տվյալների հրապարակման կարգը հաստատելու մասին» N 582-Ն որոշման մեջ կատարել հետևյալ փոփոխությունները`

1) որոշման վերնագրից և 1-ին կետից հանել “(ապահովադիրների)” բառը.

2) որոշման նախաբանից հանել “Պարտադիր սոցիալական ապահովության վճարների մասին” Հայաստանի Հանրապետության օրենքի 6-րդ և” բառերը.

3)  որոշման N 1 հավելվածում`

ա. վերնագրից հանել “(ապահովադիրների)” բառը.

բ. 1-ին կետից հանել “Պարտադիր սոցիալական ապահովության վճարների մասին” Հայաստանի Հանրապետության օրենքի 6-րդ հոդվածով,” և “(ապահովադիրների)” բառերը,

գ. 2-րդ կետի «զ» ենթակետում «եկամտահարկ» բառը փոխարինել «եկամտային հարկ» բառերով.

դ. ուժը կորցրած ճանաչել 2-րդ կետի «թ» ենթակետը,

ե. ուժը կորցրած ճանաչել 3-րդ կետի «գ» և «դ» ենթակետերը,
զ. 5-րդ կետից հանել «(հայտարարագրերում)» և <<(ապահովադիրների)>> բառերը.

4)  որոշման N 2 հավելվածում`

ա. Ձև N 7-ի վերնագրում և Ձև N 11-ի տեքստում «եկամտահարկ» բառը փոխարինել «եկամտային հարկ» բառերով.

բ. ուժը կորցրած ճանաչել Ձև N 10-ը,
գ. ուժը կորցրած ճանաչել Ձև N 12-ը,
դ. ուժը կորցրած ճանաչել Ձև N 13-ը:
2. Սույն որոշումն ուժի մեջ է մտնում 2013 թվականի հունվարի 1-ից:
ՀՀ կառավարությանն առընթեր պետական եկամուտների կոմիտեի նախագահ  Գագիկ Խաչատրյան
Հ Ի Մ Ն Ա Վ Ո Ր ՈՒ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ԱՊՐԻԼԻ 27-Ի N 582-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Անհրաժեշտությունը

ՀՀ կառավարության որոշման ներկայացված նախագծի ընդունման անհրաժեշտությունը պայմանավորված է «Հարկերի մասին» Հայաստանի Հանրապետության օրենքում փոփոխություններ և լրացում կատարելու մասին» ՀՀ օրենքի (22.12.2010թ., ՀՕ-267-Ն) 2013թ. հունվարի 1-ից ուժի մեջ մտնելով (այսուհետ` օրենք) և  «Եկամտային հարկի մասին» ՀՀ օրենքի (22.12.2010թ., ՀՕ-246-Ն) 28-րդ հոդվածի 2-րդ մասով, որի համաձայն 2013թ. հունվարի 1-ից ուժը կորցրած են ճանաչվել «Եկամտահարկի մասին» (27.12.1997թ., ՀՕ-183)  և «Պարտադիր սոցիալական ապահովության վճարների մասին» (26.12.1997թ., ՀՕ-179)  Հայաստանի Հանրապետության օրենքները:

2. Ընթացիկ իրավիճակը և խնդիրները


ՀՀ կառավարության 27.04.2006 թ. «Հաշվետու տարվա արդյունքներով հարկային մարմնի կողմից հարկ վճարողների (ապահովադիրների) վերաբերյալ տվյալների հրապարակման կարգը հաստատելու մասին» N 582-Ն որոշմամբ ցանկերի տեսքով հրապարակվում է Օրենքի 30-րդ հոդվածով սահմանված տեղեկատվութուն հաշվետու տարվա արդյունքներով Հայաստանի Հանրապետության պետական բյուջե 3 մլն դրամ և ավելի եկամտահարկ վճարած հարկային գործակալների վերաբերյալ: Հաշվի առնելով 2013թ. հունվարի 1-ից Օրենքում «եկամտահարկ» բառը և դրա համապատասխան հոլովաձևերը փոխարինվել են «եկամտային հարկ» բառերով և դրանց համապատասխան հոլովաձևերով, համապատասխան փոփոխություն պետք է կատարվի նաև ՀՀ կառավարության 27.04.2006 թ. N 582-Ն որոշման մեջ: 

Հաշվի առնելով 2013թ. հունվարի 1-ից «Պարտադիր սոցիալական ապահովության վճարների մասին» Հայաստանի Հանրապետության օրենքի ուժը կորցրած ճանաչելը` անհրաժեշտություն է առաջացել ուժը կորցրած ճանաչել նաև ՀՀ կառավարության 27.04.2006 թ. N 582-Ն որոշման պարտադիր սոցիալական ապահովության վճարներին վերաբերող դրույթները:

3. Տվյալ բնագավառում իրականացվող քաղաքականությունը
Նախագծի ընդունմամբ իրականացվող քաղաքականության փոփոխություն չի նախատեսվում:

4. Կարգավորման նպատակը և բնույթը
Նախագծի կարգավորման նպատակը Օրենքի 30-րդ հոդվածի կիրարկումն ապահովող ՀՀ կառավարության 27.04.2006 թ. N 582-Ն որոշման մեջ համապատասխան փոփոխությունների կատարումն է:    
5. Նախագծերի մշակման գործընթացում ներգրավված ինստիտուտները և անձիք

Նախագիծը մշակվել է ՀՀ կառավարության առընթեր պետական եկամուտների կոմիտեի կողմից:
6. Ակնկալվող արդյունքը
Նախագծերի ընդունմանբ ակնկալվում է ապահովել Օրենքի 30-րդ հոդվածի 3-րդ մասի և «Իրավական ակտերի մասին» ՀՀ օրենքի 71-րդ հոդվածի 3-րդ մասի պահանջները:

Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ԱՊՐԻԼԻ 27-Ի N 582-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության ԲԱՑԱԿԱՅՈՒԹՅԱՆ ՄԱՍԻՆ
	Նախագծերի ընդունման առնչությամբ ընդունվելիք այլ իրավական ակտերի կամ

դրանց ընդունման անհրաժեշտության բացակայության մասին

	1
	Այլ իրավական ակտերում փոփոխությունների և /կամ/լրացումների անհրա

ժեշտությունը

	
	«Հայաստանի Հանրապետության կառավարության 2006 թվականի ապրիլի 27-ի N 582-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	-----

	3
	Այլ տեղեկություններ /եթե այդպիսիք առկա են/

	
	------


Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ԱՊՐԻԼԻ 27-Ի N 582-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ կապակցությամբ պետական ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ բյուջեՆԵՐում ծախսերի ԵՎ եկամուտների ավելացման կամ նվազեցման ՎԵՐԱԲԵՐՅԱԼ

«Հայաստանի Հանրապետության կառավարության 2006 թվականի ապրիլի 27-ի N 582-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի առաջացնում:

                                        Եզրակացություն 
«Հայաստանի Հանրապետության կառավարության 2006 թվականի ապրիլի 27-ի N 582-Ն որոշման մեջ փոփոխություններ կատարելու մասին» ՀՀ կառավարության որոշման նախագծի սոցիալական պաշտպանության ոլորտում կարգավորման ազդեցության գնահատման

«Հայաստանի Հանրապետության կառավարության 2006 թվականի ապրիլի 27-ի N 582-Ն որոշման մեջ փոփոխություններ կատարելու մասին»          ՀՀ կառավարության որոշման նախագծի սոցիալական պաշտպանության ոլորտում կարգավորման ազդեցության գնահատումը կատարվել է «Իրավական ակտերի մասին» ՀՀ օրենքի 27.1 հոդվածի և  ՀՀ Կառավարության 2010 թվականի հունվարի 14-ի  թիվ 18-Ն որոշման համաձայն:

Սոցիալական պաշտպանության ոլորտում կարգավորման ազդեցության գնահատումը կատարվել է սոցիալական պաշտպանության ոլորտի և դրա առանձին ենթաոլորտների իրավիճակի բնութագրիչների և դրանց ինդիկատորների հիման վրա:

Նախագիծը`
1) ռազմավարական կարգավորման ազդեցության տեսանկյունից ունի չեզոք ազդեցություն, 

2) շահառուների վրա կարգավորման ազդեցության տեսանկյունից ունի չեզոք ազդեցություն:
Ղեկավարվելով ՀՀ կառավարության 2009 թվականի 

սեպտեմբերի 23-ի N 1104-Ն որոշման պահանջներով

ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ

 «Հայաստանի Հանրապետության կառավարության 2006 թվականի ապրիլի 27-ի N 582-Ն որոշման մեջ փոփոխություններ կատարելու մասին»   ՀՀ կառավարության որոշման նախագծի
 «Հայաստանի Հանրապետության կառավարության 2006 թվականի ապրիլի 27-ի N 582-Ն որոշման մեջ փոփոխություններ կատարելու մասին»   ՀՀ կառավարության որոշման նախագծի ընդունումը առողջապահության բնագավառի վրա  ազդեցություն չի ունենա:

ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ

<<Հայաստանի Հանրապետության կառավարության 2006 թվականի ապրիլի 27-ի N 582-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի բնապահպանության բնագավառում կարգավորման 

<<Հայաստանի Հանրապետության կառավարության 2006 թվականի ապրիլի 27-ի N 582-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի (այսուհետ` նախագիծ) ընդունման արդյունքում մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

         2. Նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

         3. Նախագիծը բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին և պահանջներին չեն հակասում: 

Նախագծի կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում  է: 

ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2006 թվականի ապրիլի 27-ի թիվ 582-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման  նախագծի
«Հայաստանի Հանրապետության կառավարության 2006 թվականի ապրիլի 27-ի թիվ 582-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված Կարգի 9-րդ կետով նախատեսված որևէ կոռուպցիոն գործոն չի պարունակում:
Ամփոփաթերթ
«Հայաստանի Հանրապետության կառավարության 2006 թվականի ապրիլի 27-ի N 582-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ստացված առարկությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն
31.08.2012թ.

N 1/6.2-5/11400-12
	Նախագծերի վերաբերյալ դի​տողություններ և առա​ջար​կութ​յուն​ներ չկան:
	
	

	ՀՀ էկոնոմիկայի նախարարություն
10.09.2012

N01/10.2.2/4629-12 
	Նախագծերի վերաբերյալ դի​տողություններ և առա​ջար​կութ​յուն​ներ չկան:
	
	

	ՀՀ աշխատանքի և սոցիալական հարցերի նախարարություն
03.09.2012թ.

N ԱԱ/ՍՍ-1/6143-12
	Նախագծերի վերաբերյալ դի​տողություններ և առա​ջար​կութ​յուն​ներ չկան:
	
	

	ՀՀ կենտրոնական բանկ
04.09.2012թ.

N 15.1-07/000824-12
	Նախագծի հավելված 2-ի Ձև N11 աղյուսակում “եկամտահարկ” բառը փոխարինել “եկամտային հարկ” բառերով:
	Ընդունվել է:
	Նախագծի 1-ին մասի 4-րդ կետի “ա” ենթակետը խմբագրվել է 

	ՀՀ առողջապահության նախարարություն
29.08.2012թ.

N ԴԴ/06.1/8478-12
	Նախագծերի վերաբերյալ դի​տողություններ և առա​ջար​կութ​յուն​ներ չկան:
	
	

	ՀՀ բնապահպանության նախարարություն
31.08.2012թ.

N 01/01.2/11392-12
	Նախագծերի վերաբերյալ դի​տողություններ և առա​ջար​կութ​յուն​ներ չկան:
	
	

	ՀՀ արդարադատության նախարարություն
18.10.2012թ.

N 02/6497-12
	Որոշման նախագծի նախաբանում անհրաժեշտ է հղում կատարել այն հիմնական իրավական ակտերին, որոնցով ՀՀ կառավարությունը լիազորվել է ընդունել 2006 թվականի ապրիլի 27-ի թիվ 582-Ն որոշումը, մասնավորապես` խոսքը վերաբերում է «Հարկերի մասին» ՀՀ օրենքի 30-րդ, «Պարտադիր սոցիալական ապահովության վճարների մասին» ՀՀ օրենքի 6-րդ և «Հսկիչ-դրամարկղային մեքենաների կիրառման մասին» ՀՀ օրենքի 11-րդ հոդվածներին
	Ընդունվել է մասամբ. 
	Հղումը կատարվել է միայն  «Հարկերի մասին» ՀՀ օրենքի 30-րդ հոդվածին, քանի որ կատարվող փոփոխությունն չի առնչվում «Հսկիչ-դրամարկղային մեքե-նաների կիրառման մասին» ՀՀ օրենքի հետ, և «Եկամտային հարկի մասին» ՀՀ օրենքի 28-րդ հոդվածի 2-րդ մասին, որով «Եկամտահարկի մասին» և «Պարտադիր սոցիալական ապահո-վության վճարների մասին» ՀՀ օրենքները 01.01.2013թ.-ից ուժը կորցրած են ճանաչվել:

	
	3-րդ ենթակետի «ե» և «զ» պարբերություններն անհրաժեշտ է միացնել, քանի որ փոփոխությունը վերաբերում է նույն կետին:
	Ընդունվել է.
	3-րդ ենթակետի «ե» և «զ» պարբերությունները միացվել են

	
	4-րդ ենթակետի «ա» պարբերությունում «վերնագրում» բառից հետո անհրաժեշտ է լրացնել «և տեքստում» բառերը` նկատի ունենալով, որ տեքստում նույնպես առկա է «եկամտահարկ» բառը:


	Ընդունվել է.
	4-րդ ենթակետի «ա» պարբերությունը խմբագրվել է











